An Roinn Oideachais agus Eolaíochta, 

To: D’Údaráis Bhainistíochta Scoileanna Dara Leibhéal

M40/99 

Pleanáil Fhorbartha Scoile

1. 
Pleanáil Fhorbartha Scoile 

Le cur leis an méid atá luaite in imlitir M20/99, tá an Roinn tar éis Pleanáil Fhorbartha Scoile - Réamhrá do Scoileanna Dara Leibhéal a fhoilsiú, agus tá cóip de faoi iamh leis an imlitir seo.

0. Struchtúr Náisiúnta Comhordaithe 

Tá Struchtúr Náisiúnta Comhordaithe, atá á riar ag triúr príomhoidí ar iasacht, ar bun ó mhí Mheán Fómhair. Is le tacú le scoileanna Pleanáil Fhorbartha Scoile (PFS) a chur i gcrích atá an struchtúr seo. Is í an Dr. Sinéad Breathnach atá ina Comhordaitheoir Náisiúnta, agus is iad Michael Shields agus Rita Fitzgerald atá ina gComhordaitheoirí Réigiúnda.

0. Seimineáir Réigiúnda 

Tá sé beartaithe seimineáir réigiúnda a thionól i ndeich gcinn d’ionaid éagsúla idir an 15 Samhain agus an 2 Nollaig. Seolfaidh an Oifig Chomhordaithe Náisiúnta cuireadh chun freastal ar na seimineáir seo chuig gach scoil dara leibhéal sa tír (seachas na scoileanna a bheas páirteach sa tionscadal forbartha) go luath.

0. Tionscadal Forbartha 

Tháinig iarratas chugainn ó 219 scoil ar mhian leo a bheith páirteach sa tionscadal forbartha. Cuireadh gach ceann den 85 scoil atá ag freastal ar cheantair atá faoi mhíbhuntáiste a chuir iarratas isteach san áireamh. Roghnaíodh 45 scoil eile chomh maith. Tá cuireadh faighte ag an 130 scoil seo freastal ar cheann de thrí sheimineár eolais a bheas á dtionól le linn na seachtaine dar thús 8 Samhain.
5. 
Acmhainní do PFS

i. Am : Tá de chead ag gach scoil ag an dara leibhéal ceann amháin den 167 lá sa scoilbhliain a chaitheamh leis an bpróiseas pleanála a chur ar bun nó a threisiú de réir mar a thogróidís féin. Chomh maith leis seo, tá lá sa bhreis ar fáil don 130 scoil sa tionscadal chun tabhairt faoi dhearadh, faoi mhonatóireacht nó faoi mheasúnú a dhéanamh ar ghnéithe ar leith den phróiseas pleanála, ar mhaithe le dea-chleachtadh sa PFS a aithint agus a chur chun cinn.

ii. Airgead: Íocfar deontaisí sa réim £1000-£2000 go luath chuig na 240 scoileanna go léir atá ag freastal ar limistéir faoi mhíbhuntáiste agus na scoileanna sna tionscnaimh Fágáil na Scoile Luath 8-15 agus Springboard san áireamh chomh maith le 40 scoil eile a roghnaíodh don tionscadal forbartha. 

6. 
Éascaitheoirí ag obair le scoileanna 

Cuireadh traenáil ar fáil do 60 éascaitheoir níos luaithe i mbliana agus is ar an 130 scoil a bheas páirteach sa tionscadal forbartha a dhíreoidh na héascaitheoirí seo a n-aird i dtosach. Beidh tairbhe le baint ag scoileanna uile na tíre as torthaí an tionscnaimh fhorbartha seo.
0. Féin-Mheasúnú Scoile 

Seolfar an tuarascáil ar an dtionscnamh AE ar Fhéin-Mheasúnú Scoile ina raibh Éire páirteach chuig gach scoil roimh dheireadh 1999.
0. Cóip den imlitir 

Bheimis buíoch díot ach cóip den imlitir seo a chur ar fáil d’ionadaithe cuí idir thuismitheoirí agus oidí ionas gur féidir leo í a sheoladh chuig na tuismitheoirí agus na múinteoirí ar fad.

Seán Ó Duinneacha,

Ard-Rúnaí
Samhain, 1999

